
114. Frumvarp
til laga um eftirlit með opinberum rekstri.

Frá meiri hl. allsherjarnefndar.

1. gr.
Fyrirtækjum þeim, sem ríkið hefir sett á stofn til þess að annast sérstök 

samgöngumál, verzlunarmál, verklegar framkvæmdir, ásamt verksmiðjustörf- 
um, skal skipt í þrjá flokka, eftir eðli þeirra og viðfangsefnum, svo sem hér segir:

í fyrsta flokki eru póstmálakerfið, landssíminn, rikisútvarpið og skipaút- 
gerð rikisins.

f öðrum flokki eru tóbakseinkasala ríkisins, áfengisverzlun ríkisins, við- 
tækjaverzlun ríkisins og áburðareinkasala ríkisins.

f þriðja flokki eru skrifstofa yegamálastjóra, skrifstofa vitamálastjóra, 
skrifstofa liúsameistara ríkisins, rikisprentsmiðjan og landssmiðjan.

2. gr.
Nú setur rikið á fót fleiri stofnanir, til þess að hafa með höndum sérstaka 

starfrækslu. Skal þá ríkisstjórnin skipa þeim, jafnskjótt og þær taka til starfa, i 
þann flokk, sem þær standa næst um starfrækslu.

3. gr.
Yfir hvern flokk fyrirtækja, sem um getur í 1. og 2. gr., skal skipa þriggja 

manna ráð, til þess að hafa með liöndum yfirumsjón og eftirlit með starfræksl- 
unni. Skal ráð hvert ávallt hafa rétt til að aðgæta reikningshald og skjöl öll, er 
stofnunina varða. Ráð skal eigi koma sjaldnar saman á fund en sem svarar einu 
sinni mánuð hvern, en oftar ef þörf gerist.

Forstjórum stofnana þeirra, sem ræðir um í lögum þessum, skal skvlt að



leggja fyrir ráð það, sem stofnunin heyrir undir, öll mikilsvarðandi mál, sem 
starfræksluna varða, gera grein fyrir innkaupum, starfsmannahaldi, kaupgjaldi 
og tilhögun starfs, fjárhag, álagningu á vörum og öðrum meginreglum, sem 
starfrækslan miðast við.

Afrit af fundargerðum ráðsfundar skulu jafnóðum send ríkisstjórninni, og 
er forstjóri sendir ríkisstjórninni tillögur, er varða stofnun þá, er hann veitir 
forstöðu, þá skal álit ráðs ávallt fylgja tillögunum.

4. gr.
Ríkisstjórnin kallar öll ráð þau, er ræðir um i 3. gr., á sameiginlegan fund, 

lil þess að ræða um samræming á störfum ríkisstofnananna og önnur þau atriði, 
er þær varða sameiginlega, eins oft og henni þykir þörf á, og leitar ávallt álits 
shks sameiginlegs fundar við undirbúning fjárlaga.

5. gr.
Ráð þau, sem ræðir um í lögum þessu, skulu kosin á þriggja ára fresti af 

Alþingi, með hlutfallskosningu.

6. gr.
400 króna þóknun skal greidd hverjum manni í ráðunum, og skal stofnun- 

unum i hverjum flokki, er ræðir um í 1. gr., skvlt að greiða þá þóknun að iöfn- 
um hlutföllum fyrir sitt ráð.

7. gr.
Lög þessi öðlast þegar gildi.

G r e in  a r g e r ð .

Frv. þetta er samið af skipulagsnefnd atvinnumála og er flutt af meiri hluta 
allsherjarnefndar (HV, BJ, StJSt) að tilhlutun atvinnu- og samgöngumálaráðu- 
neytisins. Minni hlutinn hefir ekki viljað taka afstöðu til frumvarpsins. Frum- 
varpinu fylgdi svo hljóðandi greinargerð:

Ríkisstofnunum þeim, sem hafa með höndum sérstök störf fyrir þjóðfélagið, 
svo sem verzlunarstörf, samgöngumál, verklegar framkvæmdir o. s. frv., er nú 
yfirleitt stjórnað þannig, að yfir hverja fyrir sig er settur forstjóri, sem annast 
allan reksturinn og tekur um hann ákvarðanir, þótt venjulega muni hann að 
vísu bera undir viðkomandi ráðherra ýms meiri háttar mál, sem stofnunina 
varða, og leita samþykkis lians, ef efnt er til verulegra breytinga á starfsháttum 
stofnunarinnar. Eins fer endurskoðun á reikningum hverrar stofnunar fram í 
stjórnarráðinu undir eftirliti ríkisstjórnarinnar. En það ræður af líkum, að rikis- 
stjórnin á þess sjaldnast kost að fylgjast verulega með um starfsháttu þessara 
fyrirtækja. En í stofnunum, sem hafa með liöndum miklar fjárreiður, verður 
ekki sagt, að tryggilega sé um búið, ef aðeins einn maður fjallar um flestar á- 
kvarðanir.

Með frumvarpi þessu er ætlazt til, að nokkur bót verði á þessu ráðin. Gerir



frumvarpið ráð fyrir, að fyrirtækjum ríkisins, sem sett hafa verið á stofn, eða 
sett kunna að verða á stofn, til þess að annast sérstök samgöngumál, verzlunar- 
mál og verklegar framkvæmdir, skuli skipt í flokka, og hafi þriggja manna ráð 
með höndum eftirlit með rekstri fyrirtækja hvers flokks og sé forstjórunum til 
aðstoðar um ákvarðanir og stjórn. Ráð þau, sem hér er gert ráð fyrir, mundu 
liafa líka aðstöðu til fyrirtækjanna og forstjóranna og stjórnir hlutafélaga liafa 
til hlutafélaga og framkvæmdastjóra þeirra, að því undanskildu, að úrslitavald 
er í liöndum ráðlierra. Mun almennt litið svo á, sem stjórnir slíkra félaga séu 
nauðsynlegar til þess að hafa með höndum eftirlit og eiga þátttöku í ákvörðun- 
um, hversu góðir sem framkvæmdastjórar kunna að vera. En til frekari trygg- 
ingar heilbrigðum rekstri fyrirtækja ríkisins er ennfremur svo fyrir mælt í frum- 
varpinu, að ríkisstjórninni sé gefinn kostur á að fylgjast náið með starfseminni, 
með því að fundargerðir ráðsfunda séu jafnóðum  sendar henni'og álit ráðs fylgi 
þeim tillögum, er forstjórar kunna að senda ríkisstjórninni.

Þá er ennfremur svo fyrir mælt í frumvarpinu, að ríkisstjórnin skuli hafa 
sameiginlega fundi með ráðunum öllum í heild sinni, til þess að ræða við þau 
um samræming á störfum ríkisstofnananna og um önnur þau atriði, er þær 
varða sameiginlega. Þetta ákvæði er sett í frumvarpið fyrir þá sök, að misbrestur 
nokkur virðist á því, að ríkisfyrirtækin hljóti þann stuðning hvert af öðru, sem 
æskilegt er og raunar sjálfsagt er. Þá er og mikilsvert fyrir ríkisstjórnina að ráð- 
færa sig við ráðin um undirbúning fjárlaganna.

Svo mætti virðast sem eðlilegt væri, að tryggingarstofnun ríkisins og með- 
ferð á opinberum sjóðum kæmi undir lög þessi, en um þessi efni mun væntan- 
lega verða fjallað með sérstakri löggjöf.

Sanngjarnt þykir, að Alþingi kjósi ráðin með lilutfallskosningu á þriggia 
ára fresti. Er mikils um það vert, að umboðsmenn þjóðarinnar á þingi éigi kost 
á að fylgjast sem nánast með rekstri ríkisstofnananna, og virðist því eðlilegt, að 
Alþingi kjósi þessa trúnaðarmenn.


